
Ти магыс ти хотал 
Павыл-ус пырисит,
Павыл-ус агрисит,
Нэпак хурганыл висаныл, 
Книгат, тэнут ёт алмсаныл, 
Молямтахтим овыл сёс  
Классын сохтыл хайтлыгтасыт.

ОВЫЛ СЕНТЯБРЬ ЭРЫГ

Овыл сентябрь,
Овыл сентябрь,—
Ш кола ави пуснэ хотал —  
Овыл хотал календарьт.





Барнаул усыт ти олыс, 
Ленин усыт ти олыс, 
Торж ок усыт ти олыс, 
Благовещинскат ти олыс, 
Тула усыт ти олыс.

Дон я тармыл ти олыс,
Ока я тармыл ти олыс, 
Карачаевск павылт олыс, 
Таджик павылт ос ти олыс.



Хатань няврам олнэ мат 
Ти вармаль ос та олыс. 
Виноград тэлнэ мортим мат 
Ти вармаль ос та олыс.

Хара сярысь 
Месгынг ватат 
Тамле вармаль 
Ос ти олыс.



Алтай урыт халт Валдай сипыт халт тур ватат
Талме вармаль ос ти олыс. Талме вармаль ос ти олыс.



Днепр я тармыл 
Хара мат 
Ти олыс.

Тот Днепр тармыл 
Ивыт халт 
Ш кола та унли.



Хоти няврам 
Посынг мат 
Нёлолов тал 
Олыс,
Ти хотал 
Ти няврам 
Тэнэ мус 
Юн атим.

Ти магыс ти хотал 
Павыл-ус пырисит 
Павыл-ус агрксит 
Нэпак хурганыл висаныл, 
Книгат, тэнут ёт алмсаныл, 
Молямтахтим овыл сёс 
Классын сохтыл хайтлыгтасыт.





ШКОЛА Ю Р Т П Ы Р И Ш

Хоталь ликмыс — 
Ёмсыг.
Сохтыл,
Ос мувлахил,
Ери поргим, 
Хайтыл,
Ювлѳ
Ёмимен.

Тоха япасасмен 
Нанг ос ам.
Ити палаг касынгыг 
Юв та ёхтысмен. 
Киттыг минасамен— 
Менмен марсюм атим? 
Холит ос касынгысь 
Мѳн хонтхатимен.

Туя атыр хотал,
Туя помась хотал 
Школаныл юв-минасамен 
Ам ос нанг.
Мен палыг маглыл, 
Кентанамен сёприт,
Туя малтип хотал 
Тоха ёмсумен.

ЛОВИНТАНЭ ВАРМАЛЬ

Ман классувт 
Вася Власов 
Сака рѳтынг пырись. 
Тав урокьГн 
Ёхтали,
Косяр хольт 
Ёл-хуигли.
Ретынг пырись, 
Ретынг пырись,
Песь похыл хуи. 
Хурум урок  
Таратас,
Нилит урокт  
Торас варыс.
Атит урокт  
Туйтыглахтас,
Хотит урокт  
Пусмалтахтас. 
Нёлоловит 
Мячик лахтыс,
Ловит
Вильтэ нёлсарталыс. 
Хусит урокт 
Улмаяс,
Ватит урокт 
Хот-нявлувес.



РЕТЬШГ ПЬSРИОИТ 
00 КАТИ ОЙКА

Ретынг пырисит урокын  
Минунгкве атхатсыт. 
Ш колан миннэ паттияге 
Тахсунгкве патсыт.

Осынг нэпак хурганыл 
Сист осьсаныл. 
Коньнияныл ханыл паттат 
Ос та осьсаныл.

Тахсын маныл пойтсыт, 
Няврамыт касаласыт: 
Марсюм кати ойка  
Павылныл ти юв.

Ретынг пырись лави 
Кати ойка нупыл:
—  Кати ойка, манрыг 
Марсюм нанг лаввесын?



Кати ойка люньсим 
Нявгунгкве патыс:
— Анум, кати ойкан, 
Молях акв тал товли.

Ам хуринг кос катирись, 
Ам сака кос номтынг, 
Хансунгкве ат хасэгум, 
Нэпактал олэгум.

Кати няврам магыс 
Ш кола от унттиме. 
Манав ханисьтангкве 
Нэмхотпа ат тангхи.

Нэпактал олунгкве 
Сака тарвит,
Нэпактал олунгкве 
Сака люль.

Ловинтанэ нэпак 
Ат ловинтилум.
Хаснэ магыс нэпак



Ретынг пырись лави:
— Оти кати ойка, 
Китхуйплувит тал 
Манавн молях товли.

Ш колат ман нэпакыл 
Хаиисьтавев,
Ёмас ханьсюв лангкве 
Ман ат вермев.

Манавн ретынг няврамытн 
Ханисьтахтунгкв сав, 
Хотал сис янгк тармыл 
Ман конькил тахсэв.

Ш колат сэмыл партын 
Тув ман ат хансэв, 
Тахсын янгкыт конькил 
Ёмасякв хансэв.



Нан хурипан махум 
Сав сёс васинтасум, 
Тамлѳ ретынг няврамыт 
Усь ти касаласум.

Кати ойка лави 
Ретынг няврамыт нупыл: 
— Анум кати ойкан 
Молях акв тал товли.

АЛПЫЛ КВАЛУНГКВЕ 
САРТЫН ХУЮНГКВЕ

Алпыл
Квалэгын,
Сартын
Хуегын,
Холитан 
Ш колат 
Ат усинтэгын. 
Ловтхатнэ витныл 
Нанг ул пилэн, 
Ловтхатнэ витыл 
Нанг лавтхатэн. 
Аквмагылтарс, 
Няврамыт, люлен, 
Физкультура аквьёт 
Ёмасякве варен.



Тарвитынг хосан 
Хоталын элаль —  
Алпыл касынг 
Нёвлин • 
Такмалтэлн. 
Касаит,
Путсовыт,
Турпат
Ловтавет,

Тенэ эли-палт 
Пункыт 
Ловтунгкве  
Эрегыт.
Айнэ торыг 
Аен.
Тэнэ торыг 
Таен.



Катын 
Такыг емти 
Матнэ мус. 
Лаглын 
Ёрыг емти 
Матнэ мус.

Тэнгкве патэгын, 
Ул молямлэн. 
Аюнгкве патэгын, 
Ул молямлэн,



Ш колат
Ханисьтахтэн,
Отрядт
Ропитэн.
Книгат,
Тетрадкат
Нанг ул
Пангктэлн.

Сакынг партыл
Ловинтангкве
Ш кола  классыт
Ханисьтахтэн.
Ёмасякве
Ропитангкве
Мастерскаят
Ханисьтахтэн.



Хуим ловинтэгын,
Самагын
Хот-сакегыт;
Тох ке варегын,
Агмыл емтэгыт.
Алпыл
Квалунгнве,
Сартын
Хуюнгкве.

Ти няврам 
Эрыгкве 
Ос овылтаве, 
Ти няврам 
Потыркве 
Элаль татаве.

